
legitimum finem imponere. Sin autem haec iudex non
observaverit, decem librarum auri poenae subiiciatur;
subiiciendo eidem poenae et eo, qui talem aliquam
formam dictare conatus fuerit et eis, qui ministerium
ei praebuerint, et talem quandam depositionem facien-
tibus spectabilibus referendariis nostris. Et haec dici-
mus, sive ex sacro nostro oraculo iudicare quis iussus
est, sive iussu magistratus, sive apud arbitros com-
promissarios vel iudicis locum obtinentes causa dis-
ceptatur: sive scriptura interveniat, sive non. Sed et
si quis iudex salutis suae contemtor ex tali quodam
sententiam ferre ausus fuerit, hane ita irritam esse
volumus, ut neque appellatione opus sit, neque ex
compromisso poenam inducat. Velumus enim, ut omnes
iudices secundum generales leges nostras et causas dis-
ceptent et iudicent. lllud autem in confesso est, ne-
que magistratus aliquam ijussionem contra id, quod
hac lege nostra statutum est, valere.

XXYV. Ad haec et illud scire iudices necesse est,
conveniens esse, wut lites pendentes vel nunc mo-
vendas secundum generales leges nostras dirimant,
tametsi quis iam sacrum oraculum impetraverit,
quod rei cognoscendae vel iudicandae formam prae-
seribat: eum enim, qui iam aliquid eiusmodi im-
petraverit sententiamque definitivam nondum nactus
fuerit, ex impetratis nihil adiuvari volumus., Nam si
semel sententia definitiva antea lata fuerit, nullo modo
eum ex hac lege nostra refricari iubemus, quamvis
appellatio subsecuta sit vel spes aliqua retractatienis
sit contra sententiam. lussionem autem, quae iudi-
canti vel iudicaturo non praescribit, quomodo cogni-
tionem instituere vel sententiam ferre debeat, sed liti
iubet legitimam adhiberi diligentiam vel actorum edi-
tionem urget vel indicem cogit, ut legitimam ferat
sententiam, vel alium simul indicem secundum leges no-
stras praebet, fieri et valere vel in scriptis vel sine
scriptura non prohibemus.

XXVI. Ut autem omnes subditi nostri et maxime
ii, qui litibus atteruntur, nostram pro ipsis providen-
tiam noverint et nemo hanc sacram legem nostram cir-
cumveniat, neque ignorantiam in ea praetendat, san-
cimus, ut illa in quavis causa, quae initium apud iu-
dicem sumit, statim in principio et ante ipsam per-
sonarum firmationem scribatur et actorum pars fiat.
His ita factis praefulgens prohibebit ea, quae contra
tenorem eius, tum circa alia, tum circa ipsam, ut
videtur, personarum confirmationem tentantur: et
eos, qui violare eam aggrediuntur, poenarum denun-
ciatione et ab huiusmodi conatibus arcebit neque lo-
cum fieri poenis suis patietur. Nam ut iniquitatem
simul et iniuriam perpetuo eiiceremus, propterea prae-
sentem legem tulimuns, undique et eam et per eam re-
liquas leges securas et insidiis non expositas reipnbli-
cae servantes, secundum quas et nosmet ipsi imperium
Deo dante suscepimus et quibus rempublicam nostram
servari et custodiri perpetuo optamus,

XXVII. Omnis sacra iussio subseriptionem habeto

' Quaestoris et declarato, quibus de rebus promulgata

sit, et qualem indicem det.

subscriptionem Quaestoris] Theodori.
Ne adversari tibi videatur, etsi iubeat, omne Impera-
toris rescriptum ommino manu Principis subscribi de-
bere. Praesens enim constitutio non tollit, quod in Co-
dice dictum est, sed, quod hic sancitum est, adiicit:
videlicet eae, qua Principe subscribi non debent,

De episcopis et clericis et ordinatione et
privilegiis eorum.

I. Episcopus a Synodo depositus et seditiosum quid
agens ad episcopatum denuo recuperandum, centum
milliaribus ab urbe, qua eiectus est, habitet: neque
Principem adeat et si rescripta impetraverit, non va-
leant et qui cum defendit, indignationem subeat.

IL. Qui per calumniam Episcopum criminaliter ac-
cusat, triginta auri libras fisco poenae nomine pen-
dat. Confirmentur autem omnia ecclesiastica privile-
gia. Praeterea imperamus, ut omnes clerici et mo-
nachi, qui de suis civitatibus ad hane splendidissimam
urbem ecclesiastici negotii vel religionis causa profici-
scuntur, literis Episcopi unius cuiusque, cuius nomine
iter faciunt, muniti adveniant: scientes, se, si citra
hane securitatem accesserint, suspicionem movere, cle-
ricos vel monachos non esse.

HI. Qui aufert civitati cuicunque iamdudum con-
ditae vel nune extructae proprii Episcopatus ius vel
aliud quoddam privilegium, licet ex Principis rescripto
vel mandato, eum constitutio infamia notat et bona
eius publicat, conatum quoque infirmans. Excipit au-
tem provincias in Scythia et Leontopolin Isauriae.

IV. Privatos carceres constitutio tollit, Episcopis
permittens, ut ita inclusos dimittant.

V. Constitutio tradit, aleam sive cottum prohiberi,
sollicitudini Episcoporum, et per personas ea dictas,
clarissimos provinciarum Praesides et patres et defen-
sores civitatum eos, quos necesse sit punire, puniri
iubet.

VI. Potest quis et apud Patriarcham primum ac-
cusare et petere, per literas eius dari iudicem ali-
quem ex loci Episcopis, de cuius sententia si conque-
ratur, rursus Patriarcha iudicabit.

VII. Episcopus, qui vebaptizat eundem, sacerdo-
tio eiiciatur.
qui rebaptiza t] Licet rebaptizare Montanistas et

Tetraditas et eos, qui in nomen Patris et Filii et Spi-
ritus sancti baptizati non sunt.

VIIL. Sancimus, ut, quoties necessitas sit Epi-
seopi ordinandi, conveniant Clerici et primates civita-
tis, cui Episcopus ordinandus est: ac propositis san-
ctis evangeliis in tribus personis decreta faciant, et
quisque eorum iuret per sacra eloguia et in ipsis de-
cretis inscribat, se meque per largitionem, neque per
poilicitationem aut amicitiam aut gratiam aut alium
quemcunque affectum, sed scientes, illos esse Catholi-
cae fidei et honestae vitae et triginta annis maiores,
eos elegisse; seque scire, illos meque uxorem neque
concubinam aut liberos naturales habuisse aut habere:
sed etsi quis ex iis antea uxorem habuit, eam uni-
cam fuisse eamque nec viduam neque a viro separa-
tam, nec legibus nec sacris canonibus reprobatam: se-
que non cognitum habere, aliquem ex.iis, quos ele-
gerint, curialem et officialem esse: praeterquam si
curialis aut officialis in monasterio non minus, quam
per quindecim annos vitam monachicam sine ulla re-
prehensione impleverit: cautione videlicet antea a no-
bis dicta in his etiam personis in decretis de iis fa-
ctis custodienda, ut ex his tribus personis electis
melior ordinetur arbitrio et iudicio ordinantis.! Exi-
gatur autem prius ab ordinando per ordinantem libel-
lus subscriptione eius munitus, qui capita de recta
eius fide continet: proferat autem is et sacram obla-
tionem, quae in sancta communione fit, et preces,
quae in sancto baptismate fiunt et reliquas preces.
lusiurandum autem praestet ille, qui ordinatur, per
sacras scripturas, se neque per se ipsum, negue per
aliam personam dedisse aliquid aut promisisse, neque
posthaec daturum esse aut ipsi ordinanti, aut iis, qui
decreto eum elegerunt, aut alii cuidam omunium pro
ordinatione futura. Si quis autem adversus observa-
tionem memoratam Episcopus ordinatus fuerit, iube-
mus, tam ipsum, quam eum, qui contra ea ordinare
illum ausus fuerit, omnibus modis Episcopatu deiici.

Si quis vero aceusationem quandam guacungne de
causa adversus eum instituat, qui Episcopus ordinan-
dus est, aut presbyter, aut diaconus, aut alius cleri-

Sed addit in schol, a. T. L p., 143. e) Fabr. gugpoorlew,

7. iisdem verbis habet Theod. Scholium huic capitulo subiectum habet

Patriarchis consecrantur et ommes reliqui Episcopi,
qui vel a Patriarchis vel a Metropolitanis consecran-
tur, anuldem Ecclesia consecrati reditum habeat tri-
ginta auri libris non minorem, pro inthronisticis cen-
tum aureos dent; notariis vero conseerantis et reli-
quis eius ministris, qui ex more accipiunt, trecentos
aureos. Sin autem Ecclesia reditus minus quidem,
quam tl‘l"‘lllta auri libras, per annum ferant, non mi-
nus autem, gquam decem, pro inthronisticis qmdem
centum aureos dent; reliquis autem omnibus, qui ex
more accipiunt, ducentos aureos. Sin autem reditus
Ecclesiae minores qmdcm decem , non minores autem
quinque libris auri forte fuerint: pro inthrenisticis
quidem qumquagmta aureos dent, reliquis vero omni-
bus, qui ex more accnpmnt septuaginta aureos. Siu
autem minorem gquidem quingque, nec vero minorem
tribus auri libris reditum Ecclesia habeat, pro inthro-
nisticis quidem praestent aureos duodeviginti, omnibus
autem ex more accipientibus aureos viginti quatuor.
Sin vero minor tribus, non minor autem duabus auri
libris quantitas redituum Ecclesiae inveniatur, pro
inthronisticis quidem duodecim aureos, pro omni vero
reliqua consuetudine sex aureos pendant. Episcopum
enim Kcclesize, quae minorem duabus libris reditum
habet, neque pro inthronisticis, neque pro alia qua-
libet consuetudine dare ahqund concedimus. Haec au-
tem, quae praeberi sancivimus, primus Presbyter or-
dinantis Episcopi et Archidiaconus recipientes illis,
qui ex more aceipiunt, distribuant. Haec igitur omni-
bus modis custodiri iubemus, ut ne ex tahbus prae-
textibus Ecclesiac debitis onerentur et sacerdotia ve-
nalia fiant. Si quis autem ultra definitam a nobis
quantitatem pro inthronisticis vel consuetudinibus quo-
cunque mode accipere quid audeat, imperamus, ut, si
plus acceperlt triplum ex rebus eius vindicetur Ecele-
siae eius, qui dedit. Kt haec quidem de Episcoporum
ordinatione dicta sint.

XI1. Post ordinationem autem a servili et adseri-
ptitia conditione Episcopos liberos esse iubemus, nisi
officialis praeter praedictam observationem ordinetur:
tales enim Kpiscopatu remotos officio restitui iubemus,
ut ne ex tali conditione sacerdotio iniuria fiat. Si
vero contigerit, ordinatum Episcopum sub patris sui
potestate esse, ex ipsa ordinatione sui iuris fiat.

Dei autem amantissimos Episcopos et Monachos ex
nulla lege tutores vel curatores cuiuscunque personae
fieri concednmue. Presbyteros vero et Diaconos et sub-
diaconos iure solum cognationis ad tutelam vel caram
vocatos id munus suscipere permittimus: si quidem
intra quatuor menses ab eo tempore, ex guo vocati
sunt, numerandos, apud competentem iudicem scriptis
declarent, se tale munus propria voluntate suscepisse.
Et si quis eorum forte hoc fecerit, nullum ex eo
circa aliam tutelam vel curam praeiudicium patiatur.

Sed neque susceptorem neque exactorem publico-
rum vectigalium, vel conductorem vectigalium aut alie-
narum possessionum, vel curatorem domus vel procu-
ratorem litis vel fideiussorem pro his causis, Episco-
pum vel Oeconomum vel alium Clericum cuiuscunque
gradus vel Monachum proprio vel Ecclesiae vel Mona-
sterii nomine fieri permittimus, ut ne per hanec occa-
sionem et sacris domibus damnum inferatur et sacra
ministeria impediantur.

XII. Si tamen possessiones quaedam Feclesiis vel
Monasteriis adiacentes reperiantur et velint earundem
venerabilium domuum administratores in locationem vel
emphyteusin illas accipere, tunc, si omnes Clerici et
Monachi de illis causis vel in ipso instrumento vel
apud acta consentiant et declarent, ad utilitatem ve-
nerabilium domuum hoc fieri, talem locationem et em-
phyteusin procedere permittimus.

X1l Sed et ipsis sanctissimis Ecclesiis ceterisque
venerabilibus domibus facultatem concedimus locatio-
nes et emphyteuses inter se celebrandi. It Clericis
similiter suarum Ecclesiarum possessiones conducere
et administrare, volente tamen Episcopo et Oeconomo,
permittimus , exceptis personis, quas alia lege hoc fa-
cere prohibuimus. Si vero quis contra ea, quae dicta
sunt, aliquid fecerit, siquidem Episcopus sit, omnes
eius res, quae ex quacunque causa vel persona, sive
ante Episcopatum, sive postea, ad eum pervenerunt,
Ecclesiae eius vindicari iubemus. S8i vero Oeconomi
vel alii Clerici sint, qui haec commiserint, pecuniaria
poena, gquam Episcopus eorum probaverit, ab iis exi-
gatur, Ecclesiae vindicanda: cum etiam illi, qui loca-
tionem vectigalium vel cuiuscunque possessionis, vel
publicorum tributorum receptionem vel exactionem,
vel curam domus illis commiserunt, vel fideinssores
eos pro dictis causis acceperunt, nullam contra Eccle-
siam vel Monasterium vel res eius vel administratores
vel adversus eas personas, quibus credunt, vel con-
tra facultates aut fideiussores habeant actionem. I
autem, qui publicarum contributionum aut tributorum
receptionem vel locationem vel exactionem dictis per-
sonis credunt vel fideiussores eas accipiunt, si qued
damnum publico contingat, hoe ex propriis bonis re-
sarcire compellentur.

Nemini vero magistratuum ficebit, Deo amantissi-
simos Episcopos cogere, ut in iudicio ad testimonium
praebendum compareant: sed iudex mittat ad eos ali-
quos ex personis ei ministrantibus, ut propositis sa-
cris evangeliis, prout sacerdotes decet,

‘ loguantur,
quae sciant.

XIV. Sed neque ob pecuniariam vel eriminalem
quendam causam Episcopum invitum ad civilem vel
militarem magistratum vel perduci vel sisti sine Im-
periali iussione permittimus: sed magistratum, qui hoc
sive scripto sive sine scripto praccipere ausus fuerit,
praeter cinguli amissionem viginti librarum auri poenam

") Huius par-
g) Cod. Coisl. momgor.
1) Cod. Ceisl, £&grye.

solvere iubemus, FEeclesiae, cuius Episcopus perduci
vel sisti iussns est, dandam: similiter executore post
cinguli privationem etiam tormentis subiiciendo et in
exilium mittendo.

XV. Interdicimus autem Dei amantissimis Episco-
pis, ne proprias Fcclesias relinquant et in alias pro-
vincias proficiscantur.  Si vero mecessitas quaedam
hoc faciendi inciderit, nen aliter, quam cum literis
beatissimi illorum Patriarchae vel Metropolitani vel Im-
periali iussione hoc faciant: ita tamen, ut nec illis
Episcopis, qui sub beatissimo Archiepiscopo Constanti-
nopolis et Patriarcha sunt, sine permissione eius vel
nostra iussione in regiam urbem venire liceat. Quodsi
hoe modo Episcopus cuiuscunque loci profectus fuerit,
non amplius, quam per unum annum Eececlesiam suam
relinquat. Episcopi vero, qui ad regiam urbem, ut
dictum est, adveniunt, cuiuscunque sint dioeceseos, ante
omnia beatissimum Archiepiscopum Constantinopolis et
Patriarcham adeant, atque ita per eum ad Serenita-
tem mnostram ingrediantur.

XVL Illis autem, qui contra hanc nostram dispo-
sitionem vel proficiscuntur, vel supra definitum anni
tempus extra Ecclesiam suam commorantur, primum
iubemus, non dari ab QOeconomis Fcclesiae suae ex-
pensas: deinde per literas sacerdotum, quibus subsunt,
admoneantur, ut ad suas Ecclesias redeant. Qui vero
reverti differunt, secundum sacros canones vocentur:
et nisi intra tempus a Sacerdotibus definitum ad Ec-
clesias suas revertantur, ipsi quidem Episcopatu deii-
ciantur, alii autem meliores ipsorum loco secundum
praeeentis legis tenorem ordinentur. Atque id ipsum
etiam in Clericis obtineat, cuiuscunque gradus sint
aut ministerii.

XVIL Quoniam vero id, quod in canonibus de
Synodls sanctissimorum Eplscoporum in gquavis provin-
cia congregandis dictum est, hucusque non est ob-
servatum, hoc maxime necesse est, ut corngnmus.
Sancti 1g1tur Apostoli et patres deﬁmverunt, ut bis
singulis annis synedi sanctissimorum sacerdotum sive
Episcoporum in quavis provincia celebrentur et, quae
emergant, examinentur et conveniente emendatlone
digna habeantur: hoc est, una quidem quarta septi-
mana sanctae Pentecostes, altera vero mense Octobri.
Nos cum invenerimus, ex tali nerrllgcntla multos va-
riis peccatis esse implicitos, omni modo lmpf-ramus, ut
una Synodus singulis annis in singulis provinciis vel
Iunio vel Septembrl mense celebretur, et apud beatis-
simos quidem Patriarchas illi conveniant, qui ab ipsic
ordinati sunt, mec vero ius habent, alios Episcopos
ordinandi: apud sanctissimos autem Metropolitanos
cuiuscunque provinciae illi, qui ab ipsis ordinati sunt:
ut causae motae aut quae a quibusdam denunciantur,
vel occasione fidei, vel canonicarum quaestionum, vei
administrationis rerum ecclesiasticarum, vel de Episco~
pis, vel Presbyteris, vel Diaconis, vel aliis Clericis,

¢) Oniady habet
7) Jwargepyy deest in Cod. Coish.

vel de Hegumenis Monachorum, vel de vita vitupera-
tione digna vel de aliis quibusdam correctione indi-
gentibus, moveantur et decenter examinentur et eo-
rum emendatio procedat, sacris canonibus et legibus
nostris conveniens.

XVIIL. Non solum autem in Synodis singulis annis
congregatis haec quaerantur, sed et quoties quidam
ex Sacerdotibus, vel Clericis, vel Hegumenis Mona-
chorum, vel de fide, vel de turpi vita, vel quod con-
tra divinos canones quid fecerint, accusantur. Kt
siquidem Episcopus sit, qui accusatur, Metropolitanus
eius inquirat in ea, quae dicta sunt: si vero Metro-
politanus , Leatissimus Patriarcha, cui subest: si vero
Presbyter, vel Diaconus, vel alius' Clericus, vel Hegu-
menus, vel Monachus, sanctissimus Episcopus, cui illi
subsunt, in ea, quac denuntiantur, inquirat, et veri-
tate examinata et probata unusquisque pro delicto suo
canonicis poenis iudicio examinantis subiiciatur. Haec
autem omnia obtineant non solum in Episcopis et Cle-
ricis et Abbatibus posthaec ordinandis, sed etiam in iis,
qui nunc sunt, et a quibusdam forte ob quasdam cau-
sas sacris canonibus et legibus nostris prohibitas ac-
cusantur, His enim ita observatis etiam lLaici multos
exinde circa rectam fidem et honestam vitam profe-
ctus et emendationem accipient,

XIX. Ad haec iubemus, omnes Episcopos et Pres-
byteros non tacite, sed ea voce, quae a fideli populo
audiatur, sacram oblationem precesque in sancte ba-
ptismate facere, ut inde audientium animi ad maio-
rem contritionem et laudem Domini Deci excitentur.
fta enim sanctus quoque Apostolus decet, dicens in
prima ad Corinthios epistola: si benedixeris spiritu,
quomodo, qui locum obtinet idiotae, post tuam gra-
tiarum actionem Amen Deo dicet? quoniam, quid di-
cas, nescit: tu quidem pulchre gratias agis, alter vero
non aedificatur. Et rursus in epistola ad Romanos ita
dicit: corde quidem creditur ad justitiam, ore autem
confessio fit ad salutem. Propterca igitur preces in
sacra oblatione et reliqguae voce sanctissimorum Epi-
scoporum et Presbyterorum Domino Iesu Christo, Deo
nostro cum Patre et Spivitu Sancto offerantur: scien-
tibus sanctissimis sacerdotibus, se, si quid horum ne-
glexerint, et terribili iudicio magni Dei et Servatoris
nostri lesu Christi rationem reddituros, neque nos ea
cognoscentes passuros aut impunita relicturos. lImpe-
ramus autem et provinciarum Praesidibus, ut, si quid
eorum, quae a nobis sancita sunt, neglectum viderint,
primum quidem Metropolitanos reliquosque Episcopos
cogant, ut dictas synodos celebrent et omnia impleant,
quae de synodis praesenti lege statuimus. Si vero vi-
derint, eos differre, tunc id ad nos referant, ut ex
nobis contra eos, qui synodos celebrare differunt, con-
veniens emendatio procedat' scientibus lpms magistra-
tibus et officialibus, qui illis parent, se, si haec non
observaverint, ultimis suppliciis subiiciendos fore.

XX. Interdicimus autem sanctissimis Episcopis et
Presbyteris et Diaconis et Subdiaconis et Lectoribus
et cuivis alii in quocunque venerando collegio vel ha-
bitu constituto, ne ad tabulas ludant vel eorum, qui
haec ludant, socii vel spectatores fiant, vel ad quod-
cunque spectaculum spectandi gratia adveniant. Si
quis vero ex illis hoc commiserit, iubemus, eum per
tres annos omni venerabili ministerio prohiberi et in
monasterium coniicl. Si vero medio tempore dignam
ostenderit suo peccato poenitentiam, liceat Sacerdoti,
sub quo constitutus est, et tempus minuere eumque
Tursus suo ministerio restituere: .scientibus et sanctis-
simis Episcopis, qui haec vindicare debent, si tale
quid cognoverint et non vindicaverint, se rationem
hac de causa Deo reddituros esse, Nullus vero Epi-
scopus invitus cogatur, quemcunque Clericum sub se
constitutum a Clero suo dimittere.

XXL Omnibus vero Episcopis et Presbyteris in-
terdicimus, mne quempiam a sacra communione sepa-
rent, antequam causa probetur, ob quam ecclesiastici
canones hoc fieri iubent, Si quis autem adversus haec
a sancta communione aliquem separaverit, ille quidem,
qui iniuste a communione separatus est, separatione
sublata a maiore sacerdote ad sacram communionem
admittatur: is vero, qui iniuste aliquem a sacra com-
munione separaverit, a Sacerdote, sub quo constitu-
tus est, a communione separabitur, quamdiu illi pla-
cuerit, ut, quod iniuste fecerit, iuste patiatur.

XXIL Sed neque suis manibus licet Episcopo quem-
piam pulsare: hoc enim a Sacerdotibus alienum est.

sed neque] Similiter canon 24. sanctorum Apo-
stolorum.

XXII. Si quis autem Episcopus secundum eccle-
siasticos canones sacerdotio deiectus civitatem, qua
expulsus est, ingredi vel locum, in quo degere iussus
est, relinquere audeat: iubemus, hunc monasterio in
alia proviucia constituto tradi, ut, quae in sacerdo-
tio peccaverit, in monasterio degens emendet.

XXV, Clericos autem non aliter ordinari permit-
timus, quam si literas sciant et rectam fidem et ho-
nestam vitam agant, et neque concubinam neque na-
turales liberos habuerint aut habeant: sed qui vel caste
vivant, vel legitimam uxorem, eamque unam et pri-
mam habuerunt, et neque viduam, neque a viro se-
paratam, neque aliter legibus vel etiam sacris canoni-
bus prohibitam.

XXV. Presbyterum vero minorem triginta annis
fieri nou permittimus: sed nec Diaconum vel Subdia-

BASILICORUM LIBER UL TIT. L

conum minorem viginti quingque: nec Lectorem octo-
decim annis minorem. Diaconissa autem in sancta
Ecclesia ne creetur, quae minor sit quadraginta annis
vel ad secundas venerit nuptias.

XXVL Si vero tempore ordinationis Clerici cu-
fuscunque collegii aut gradus accusator apparuerit, di-
cens, eum indignum esse ordinatione, differatur ordi-
natio et omnia procedant (tam quod ad examinatio-
nem, quam quod ad mulctas attinet’, quae in Episco-
porum ordinationibus supra sancivimus.

XXVII. 8i vero is, qui Diaconus ordinandus est,
non habeat uxorem, ut supra dictum est, sibi iun-
ctam, non aliter ordinetur, quam si prius ab eo, qui
eum ordinat, interrogatus promiserit, se post ordina-
tionem etiam sine uxore honeste vivere posse, cum is,
qui ordinat, non possit tempore ordinationis permit-
tere Diacono, ut post ordinationem uxorem ducat. Si
vero hoc fiat, Episcopus, qui id permisit, Kpiscopatu
deiiciatur. Sin autem post ordinationem Presbyter aut
Diaconus aut Subdiaconus uxorem ducat, Clero eiicia-
tur et cohorti eius civitatis, in qua Clericus erat, cum
rebus suis tradatur. Si vero Lector secundam uxo-
rem ducat, vel primam quidem, sed viduam, vel sepa-
ratam a viro, vel legibus aut sacris canonibus prohi-
bitam, nequaquam ad alium ecclesiasticum gradum
procedat. Si vero quocunque modo ad maiorem gra-
dum promotus fuerit, expellatur eo et priori restitua-
tur.

XXVII. Sed neque Cohortales Clerici fiant, ne
qua exinde venerabili domui iniuria fiat. Si vero ta-
les personae in Clernm assumantur, tanquam non fa-
cta creatione suae conditioni restituantur: nisi forte
quis ex illis monachicam vitam non minus quindecim
annis transegerit. Tales enim ordinari iubemus. Sed
et in Clerum assumti vitam Monacho convenientem
agant, Si quis enim ex illis post Clericatus hono-
rem uxorem ducat, vel concubinam habeat, cohorti
aut fortunae, cui subiacet, reddatur, etiamsi maxime
in talem ecclesiasticum gradum assumtus sit, in quo
quis constitutus a sacris canonibus et legibus non pro-
hibetur uxorem accipere. Haec ipsa autem et in reli-
quis omnibus Monachis obtinere sancimus, qui a mo-
nasteriis ad quemcunque ecclesiasticum gradum trans-
lati sunt, licet nulli fortunae subiccti fuerint. Et
generaliter sancimus, ut nemini liceat in quocunque
ecclesiastico gradu constituto, ab eo discedere et Lai-
cum fieri: scientibus his, qui ita faciunt, se cingulo
vel dignitate vel militia, quam forte habent, privan-
dos et civitatis suae cohorti tradendos esse.

XXIX. Sed neque Clericum cuiuscunque gradus
illi, a quo ordinatur, vel alii cuicunque personae dare
quid permittimus: -sed tantum sportulas praebeat
illis, qui ordinanti ministerium praestant et ex more
accipiunt, unius anni emolumenta non excedentes.

